
 
 

     
 

 TSHIVENDA VERSION 

Ndivho (ndumbo) ya ino vhege i kha u thetshelesa na u amba. 

Ri a vusa ṱhoho dza zwikolo; kha vha ṋee vhabebi nyeletshedzo dzi tevhelaho nga ha u gudisa 

pfanapheledzo kana luimbo nga Luisimane. 

U gudisa ṅwana wavho nyimbo na pfanapheledzo nga Luisimane ndi nḓila i takadzaho i itaho uri 

ṅwana a ambe e na vhuḓifhulufheli. Kha vha tevhedze maga a tevhelaho: 

1. Kha vha imbe luimbo kana u bula pfanapheledzo, vha tshi ita na u sumbedza nyito. Vha 

ṱalutshedze zwine luimbo kana pfanapheledzo ya amba zwone. Vha nga ṱalutshedza nga 

luambo lune ṅwana a pfesesa lwone. 

2. Kha vha imbe kana u amba mutala wa u thoma, vha ri ṅwana a vha tevhedze nga murahu. 

3. Kha vha imbe kana u amba mutala wa vhuvhili, ṅwana a vha tevhedze nga murahu. 

4. Kha vha imbe kana u amba mitala mivhili ya u thoma khathihi, vha ri nwana a vha tevhedze 

nga murahu. 

5. Kha vha ise phanḓa nga nḓila yeneyi  u swika vho no mu gudisa luimbo lwoṱhe kana 

pfanapheledzo yoṱhe.  

6. Kha vha dovholole luimbo kana pfanapheledzo vhege yoṱhe. 

7. U shumisa nyito kha nyimbo na pfanapheledzo zwi a takadza vhana. Ita uri vha gude vha tshi 

ḓifhelwa (vho takala) na hone vha elelwa zwe vha guda. 

8. Ndi yone nḓila ya vhukoni ya u ita ndovhololo (mvusuludzo) na u gudisa maipfi maswa. 

 

 


